
bir mavzu bo‘yicha fikrlarini muhokama qilish, loyihalar ustida ishlash, o‘zaro o‘rganish, fikr 

almashish kabi turlaridan foydalanish ijobiy samaraga ega. 

Hamkorlikda o‘qitishning afzalliklari talabalarni faollashtirish, ular orasida o‘zaro 

hurmat va mas’uliyatni o‘stirish, muloqot, ijtimoiy tajribalarini oshirish, o‘zlashtirgan 

bilimini amalda qo‘llash imkoniyatini oshirish imkoniyatlarida ko‘rinadi. O‘z navbatida, 

hamkorlikda o‘qitishning faoliyatda ba’zi talabalar ishtirok etmasligi mumkinligi, guruhdagi 

notenglik (ba’zilar ko‘p, ba’zilar oz ishlashi oqibatida), vaqtni noto‘g‘ri sarflash mumkinligi 

kabi pedagogik va psixologik nuqsonlari uchrashini ham e’tirof etish maqsadga muvofiqdir. 

Shunga qaramasdan, hamkorlikda o‘qitish tabaqalashtirilgan ta’limning muhim mexanizmi 

sifatida zamonaviy ta’limning muhim qismi bo‘lib, talabalarning ijtimoiy, intellektual va 

ijodiy qobiliyatlarini rivojlantirishga yo‘naltirilganligi bilan ahamiyatlidir. Bu usulning 

muvaffaqiyati o‘qituvchining metodik jihatdan to‘g‘ri yo‘l-yo‘riqlari va talabalarning faol 

ishtirokini ta’minlash bilan chambarchas bog‘liq. 

Talabalarning birgalikda ishlash malakalarini oshirish uchun guruh va jamoaviy 

loyihalar qo‘llanilishini rag‘batlantirish lozim. Bu ular orasida hamkorlik va o‘zaro yordam 

ko‘nikmalarini rivojlantiradi. Differensial yondashuvlar orqali har bir talabaga 

moslashtirilgan ta’lim jarayoni tashkil etish nafaqat ta’lim sifati, balki o‘quvchilarning 

shaxsiy va ijtimoiy rivojlanishiga ham ijobiy ta’sir ko‘rsatadi. Shu sababli, ushbu 

yondashuvlarni ta’lim tizimida keng qo‘llash va takomillashtirish ta’lim tizimini 

modernizatsiya qilishning muhim yo‘nalishi hisoblanadi. 

Xulosa shuki, tabaqalashtirilgan ta’limni amalga oshirish mexanizmlari ona tili-o‘qish 

savodxonligi va uni o‘qitish metodikasi fanini o‘qitishda talabalarning individual ehtiyojlarini 

qondirish, ularning qobiliyatlarini rivojlantirish va o‘quv jarayoniga qiziqishlarini oshirishda 

muhim vosita hisoblanadi. Ushbu mexanizmlarni amaliyotga tatbiq etish orqali talabalarning 

ona tilidagi bilim va ko‘nikmalarini samarali rivojlantirish, birga ishlash, fikrlarni muhokama 

qilish va o‘zaro kelishib olish orqali ijtimoiy tajribalarini oshirish, o‘z fikrlarini mustaqil 

ravishda ifodalash va o‘zlashtirgan bilimini amalda qo‘llash tajribalari shakllanadi.  

Maktabgacha va boshlang‘ich ta’lim fakulteti  

4-kurs talabasi 

Annotatsiya. Mazkur maqolada muammoli ta’lim bu mantiqiy fikrlash, tahlil qilish, 

izlanish, umumlashtirish, muammoli vaziyatlar, echim topish, bilishga qiziqish, ehtiyoj, 

usullar qo‘llaniladigan bir yangicha tizim ekanligi, tabaqalashtirilgan ta’limning muammoli 

o‘qitish mexanizmi va Muammoli ta’lim texnologiyalari – o‘quvchi faoliyatini faollashtirish 

va jadallashtirishga asoslanganligi haqida fikrlar yuritiladi. 

Kalit so‘zlar: zamonaviy ta’lim, muammoli ta’lim, ta’lim mazmuni, tabaqalashtirilgan 

ta’lim, muammoli ta’lim texnologiyalari, kommunikativ qobiliyat, differensial ta’lim.  

Bugungi zamonaviy ta’lim yoshlardan kuchli salohiyatli, raqobatbardosh, maxsus 

qobiliyatli, zamon bilan hamnafas, maqsadli, ilmiy-texnika taraqqiyot talablariga javob 

beradigan, mustahkam irodali bo‘lishni talab etadi. Bu kabi sifatlarni amalga oshirilishda esa 

muammoli ta’lim texnologiyasi muhim ahamiyat kasb etadi. Muammoli ta’lim bu mantiqiy 

fikrlash, tahlil qilish, izlanish, umumlashtirish, muammoli vaziyatlar, echim topish, bilishga 

qiziqish, ehtiyoj, usullar qo‘llaniladigan bir yangicha tizimidir [2; 248]. 

So‘ngi yillarda ta’lim mazmunini samaradorligini oshiruvchi ta’limning bir qator 

ishonchli interfaol metod va yo‘llari izlanmoqda. Hozirgi kun tajribasida muammoli ta’lim 

deganda mashg‘ulotlarda o‘qituvchi-pedagoglar tomonidan yaratiladigan muammoli 

vaziyatlar va ularni yechishga qaratilgan o‘quvchilarning faol mustaqil faoliyati tushuniladi. 

Buning natijasida talabalar kasbiy bilimlarga, ko‘nikmalarga ega bo‘ladi va fikrlash 

qobiliyatlari rivojlanadi [4; 144]. 

Tabaqalashtirilgan ta’limning muammoli o‘qitish mexanizmi talabalarga muammoni 

aniqlab, uni yechish uchun yangi bilimlarni izlash, ta’lim jarayonida talabalarning mustaqil 

fikrlash, tadqiqot va yechim topish qobiliyatlarini rivojlantirishga qaratiladi. Bu usulda 

talabalar muammoli vaziyatlarga duch kelib, ularni mustaqil yoki guruh bo‘lib hal qilish 

orqali bilim va ko‘nikmalarga ega bo‘ladilar. Muammoli ta’limning asoschisi Djon 

Dyui  hisoblanadi [6]. U XX asr boshida ta’limda faol ta’lim usullarini targ‘ib qilgan. 

Dyuining fikricha, differensial ta’lim jarayonida talabalar faol ishtirok etishi va o‘z bilimlarini 

amaliy tajriba orqali qo‘lga kiritishlari kerak bo‘ladi. 

Muammoli ta’lim – ta’lim jarayonini olib borishda o‘quvchilar oldiga yechish uchun 

muammoni qo‘yish orqali muammoli vaziyatni vujudga keltirish va mashg’ulot davomida 

uning yechimini topish. Muammo o‘qituvchi tomonidan yoki o‘quvchilar tomonidan 

qo‘yilishi mumkin. Muammoli ta’lim texnologiyalari – o‘quvchi faoliyatini faollashtirish va 

jadallashtirishga asoslangan [5] . 

Muammoli ta’limning asosiy turlari sifatida muammoli topshiriqlar, loyiha asosida 

o‘qitish, tadqiqot va izlanishlarga jalb qilish qayd etiladi [3; 240]. Bunda talabalarga 

muammoli savol va vaziyatlar berish, muayyan loyihani bajarish orqali bilim olish, mustaqil 

ravishda ma’lumot to‘plash va tahlil qilish orqali muammolarni yechish ko‘nikmalari 

shakllantiriladi. Muammoli ta’limning mohiyati – talabalar-ning fikrlash, muammolarni 

aniqlab, ularga yechim topish qobiliyatlarini rivojlan-tirishda korinadi. Bu usulda o‘qituvchi 

talabalarga tayyor yechimlarni bermaydi, balki ularni mustaqil fikrlashga undaydi. 

Muammoli ta’limning o‘ziga xos afzalliklari mavjud bo‘lib, ulardan talabalar 

muammolarni o‘zi yechish orqali mustaqil fikrlash qobiliyatini oshirish, qiziqishlarini 

uyg‘otish, nazariy bilimlarni amalda ijodiy qo‘llash, guruhda ishlash orqali ijtimoiy 

tajribalarini oshirish imkoniyatlarini alohida ajratib ko‘rsatish mumkin. 

Muammoli ta’limning o‘ziga xos qiyinchiliklari sifatida ta’lim jarayoni ancha vaqt 

olishi, har bir talabaga moslashtirishning qiyin kechishi, ya’ni barcha talabalarning bilim 

darajasi va qobiliyati turlicha bo‘lishi mumkinligi, muammoli ta’lim uchun qo‘shimcha 

materiallar va manbalar, resurslar kerak bo‘lishini e’tirof etish kerak bo‘ladi. 

Muammoli ta’lim ijtimoiy-pedagogik jihatdan quyidagi ahamiyatga ega: 

– ijtimoiy munosabatlarni rivojlantiradi – talabalar guruhda ishlash orqali 

ijtimoiy tajriba va mahoratlarni oshiradi; 

– ijtimoiy muammolarni yechishga tayyorlaydi – talabalar ijtimoiy muammolarni 

aniqlab, ularga yechim topishga o‘rganadi; 

– faol fuqarolik pozitsiyalarini shakllantiradi – muammolarni yechish orqali 

talabalar ijtimoiy jarayonlarga faol ishtirok etishga tayyor bo‘ladi. 

Djon Dyui: “Muammoli ta’lim – bu hayotga tayyorgarlik emas, balki hayoting o‘zidir 

deb differensial ta’lim jarayonida talabalar bilim va ko‘nikmalarni amaliy tajriba orqali 

o‘rganishi kerak”ligini ta’kidlasa, Lev Vigotskiy [6]: “Muammoli ta’lim talabaning 

rivojlanish zonasiga ta’sir ko‘rsatishi kerak, bu uning differensial ta’limda mustaqil fikrlash 

qobiliyatini oshiradi”, deb yozadi [1; 68]. O‘z navbatida, Jan Piaje [7]: “Muammoli ta’lim 

talabaning kognitiv rivojlanishiga yordam beradi, chunki ular differensial ta’limda yangi 

ma’lumotlarni o‘zlashtirish va ularni amalda qo‘llash orqali o‘rganadi”, deb hisoblaydi. 

Ma’lum bo‘ladiki, tabaqalashtirib o‘qitishda muammoli ta’lim talabalarning 

tanqidiy fikrlash va muammolarni, mustaqil fikrlash, tahlil qilish va muammolarni yechish 

qobiliyatini rivojlantirishga asoslangan pedagogik usuldir. Bu usulda talabalarga muammoli 

vaziyatlar taqdim etiladi, ularning yechimini topish uchun talabalar o‘zlari tadqiqot olib 

borishlari, yangi bilimlarni o‘zlashtirishlari va ijodiy fikrlashlari talab qilinadi. 

Muammoli ta’limning asosiy mexanizmlarini quyidagilar tashkil qiladi: muammoli 

vaziyatlarni yaratishda talabalarga tushunishli bo‘lmagan, ammo hal qilishi mumkin 

bo‘lgan  masalalar taqdim etiladi; tadqiqot va izlanish jarayonida talabalar muammolarni 

yechish uchun o‘zlari ma’lumot to‘plash, tahlil qilish va farazlarni tekshirishlari kerak 

bo‘ladi; hamkorlik va muloqot paytida talabalar birgalikda ishlash, fikrlarni almashish va 

bir-birining javoblarini baholash orqali o‘rganishadi hamda natijalarni umumlashtirishda 

talabalar topgan yechimlarni tahlil qilish va ularning amaliy ahamiyatini baholashlari talab 

qilinadi. 

Tabaqalashtirib o‘qitishda muammoli ta’limning asosiy pedagogik ahamiyati: mustaqil 

fikrlashni rivojlantirish talabalarning muammolarni yechish orqali mustaqil fikrlash va 

qaror qabul qilish qobiliyatini oshiradi; ijodiylikni rivojlantirish yangi yechimlarni izlash va 

yangi yo‘naltirishlarni sintaksislash orqali ijodiylik qobiliyati oshiriladi; bilimlarni chuqur 

o‘zlashtirish talabalar o‘zlashtirgan bilimlarni amalda qo‘llash orqali chuqurroq tushunishga 

erishtiradi va kommunikativ qobiliyatlarni rivojlantirish asosida guruhda ishlash va 

fikrlarni muloqot orqali ifodalash qobiliyati oshiriladi. 

Muammoli ta’lim zamonaviy differensial ta’lim jarayonlarida keng qo‘llaniladi va 

talabalarning shaxsiy rivojlanishiga katta hissa qo‘shadi. 

Maktabgacha va boshlang‘ich ta’lim fakulteti  

4-kurs talabasi 

Annotatsiya. Mazkur maqolada pedagogik jarayonda noan’anaviy o‘qitish shakli – 

integratsiyalashgan tya’limning ahamiyati, fanlarning yaqinlashishi va oʻzaro aloqa jarayoni 

haqida fikr-mulohazalar yuritilgan. 

Kalit so‘zlar: individual yondashuv, modernizatsiyalash, integratsiyalash, 

tabaqalashtirish, integratsiya prinsip, аn’аnаviy texnоlоgiyаlаr, pedagogik yechimlar.  

Dunyoda integrativ taʼlimning rivojlanishi ijtimoy hamda axborot kommunikatsiya 

sohalarining o‘zaro tizimli aloqadorligi, ilm-fanning istalgan yo‘nalishida kuzatilayotgan 

integrativ jarayonlarning barchasi jamiyatning zamonaviy taʼlimni oldiga qo‘ygan talablarini 

qondirishga qaratilgan o‘quv-tarbiya jarayonini samarasini taʼminlashning ustuvor 

strategiyasini belgilaydi [ 1]. 

Pedagogik jarayonga integratsiyalashgan holda rivojlanish jarayoni – ilgari bir-biridan 

farq qiladigan qismlarni bir butunga birlashtirish bilan bog‘liq jihatlaridan birini tushunishdir. 

Bu jarayon allaqachon tuzilgan tizim doirasida ham, yangi tizim doirasida ham amalga oshishi 

mumkin. Integratsiya jarayonining mohiyati tizimga kiritilgan har bir element ichidagi sifat 

o‘zgarishlaridir.  

Bugungi kunga kelib, an’anaviy o‘qitish o‘rnini shaxsga yo‘naltirilgan yondashuvlar 

egallamoqda. Bu o‘rinda noan’anaviy o‘qitish shakli – integratsiya-ning ahamiyati yanada 

oshib boradi, negaki, integrativ ta’limning darajasiga qarab, uning qo‘llanilish texnikasiga 

ko‘ra, amalga oshirilgan texnologiyaning istiqbolini belgilash mumkin bo‘ladi. Zero, 

integratsiya yetarlicha namoyon bo‘la olgan, turli xarakterli mazmunning singdirilishi 

natijasida yangi sifatiy holatga o‘tishda asosiy omil bo‘lib yuzaga chiqa oluvchi faktor 

hisoblanadi. Integratsiya chuqur, noan’anaviy ta’lim bilan tavsiflana oluvchi, turfa 

xarakterdagi katta hajmli o‘quv materialining uyg‘unlashuvini o‘zida namoyon etadi [3]. 

Hozirgi kunda bir qator o‘quv predmetlari uchun umumiy bo‘lgan tushun-chalar 

orasidagi aloqalarni o‘rnatish psixologik va metodik asos bo‘lgan integratsiyalangan darslar 

tizimini ishlab chiqish va sinovdan o‘lkazish lozim. Shu bilan birga predmetlararo aloqalar 

dars tarkibi darajasida o‘rgatilishi va zarur o‘qitish vositalari bilan ta’minlanishi kerak. 

Integratsiyalashgan darslar – interaktiv ta’lim tizimi bo‘lib, integrativ bilimlarni 

chuqurlashtirish va kengaytirish asosida ko‘rgazmali mahoratni vujudga keltirish sirlarini 

o‘rganadi. Ko‘rgazmali ta’lim tizimi turli xildagi turlar, shakllar, usullar, obyektlar asosida 

qurilgan [2; 149].  

Integratsiya (lotincha integratio – tiklash, toʻldirish, integer – butun soʻzidan) – bu 

suveren davlatlar oʻrtasida tovarlar, xizmatlar, moliya, investitsiya, ishchi kuchi erkin 

harakatlanadigan iqtisodiy kenglikni tashkil qilish maqsadida birlashish jarayoni: sistema 

yoki organizmning ayrim qismlari va funksiyalarining oʻzaro bogʻliqlik holatini hamda 


